
ABSTRAK 

 

 

 

 Projek ini dijalankan untuk mengkaji kesesuaian minyak pelincir pada enjin 

menggunakan 6 jenis minyak pelinciran yang terbahagi kepada tiga kumpulan iaitu dari 

jenis minyak mineral, semi-sintetik, dan sepenuhnya sintetik. Eksperimen dijalankan 

menggunakan enjin pembakaran dalam CT 150 yang di pasang pada CT 159 Internal 

Combustion Engine Test Stand dan HM 365 Universal Drive and Brake Unit yang 

terdapat di makmal pembakaran, Kompleks Makmal Fasa B. Kesesuaian minyak 

terhadap enjin tersebut adalah berdasarkan tork maksimum yang diperolehi, kuasa 

maksimum, dan juga penggunaan bahan api spesifik. Secara kesimpulannya, minyak 

mineral dapat memberi prestasi yang terbaik untuk enjin tersebut.  

ABSTRACT 

 

 

 

 This project was executed to examine the appropriate lube oil for CT 150 

Internal combustion engine that assemble with CT 159 Internal Combustion Engine Test 

Stand and HM 365 Universal Drive and Brake Unit that situated at combustion lab, Fasa 

B. This experiment was handled by using six types of lubrication oil that are divided into 

three groups of oil which are mineral, semi-synthetic, and fully synthetic. Determination 

of  the suitable lubrication types for that engine is define by maximum torque, maximum 

power, and specific fuel consumption. 

BAB 1 

 

 

 

PENGENALAN 

 

 

 

 

1.1 Latar belakang projek. 

 

Tujuan projek ini dijalankan adalah untuk mengkaji minyak pelinciran yang 

bersesuaian dengan sesebuah enjin yang dikaji. Seperti yang kita ketahui, minyak pelicir 

adalah salah satu cecair yang direka untuk tujuan penyejukan dengan cara membawa 

keluar haba dari bahagian enjin yang bergerak. Ianya juga meliputi pembersihan enjin 

dan juga bahan untuk mengelakkan pengaratan. Penggunaan minyak pelincir dalam 

kenderaan adalah sangat penting bagi membantu mengurangkan geseran dan 

mengurangkan kehausan di antara dua permukaan yang bergerak. Kehausan bahagian 

bergerak enjin juga secara amnya bergantung kepada penggunaan minyak pelincir sesuai 

dan penukaran minyak enjin menepati jadual penukaran. 

 

 Minyak pelincir direka untuk dengan effektifnya membuang haba berlebihan 

yang dihasilkan. Tanpa minyak pelincir yang mencukupi, enjin akan menjadi terlampau 

panas. Seperti yang kita ketahui juga, adalah penting untuk kita menjaga kebersihan dari 

karbon dan kekotoran. Bahagian enjin yang bersih akan memastikan pusingan minyak 

dan penyejukan yang betul pada enjin. Apabila kekotoran memasuki enjin, minyak 

pelincir akan membuang kekotoran ini dan menghantar ke penapis minyak. [1]  

 

 Di dalam enjin, terdapat bahagian yang bersentuhan yang mana ia bergerak di 

antara satu sama lain dalam kelajuan yang tinggi dan dalam masa yang panjang. 

Bahagian dalam enjin seperti aci sesondol, aci engkol, rod penyambung, omboh, dan 

sebagainya di sambung dengan bahagian logam. Kerana pergerakan yang bergosok ini 

menyebabkan geseran, ini menyebabkan berlakunya penyerapan kuasa yang dihasilkan 

pada enjin dan menukarkan tenaga kepada haba yang tidak berguna. Geseran juga 

menghauskan kedua bahagian permukaan yang bersentuhan, di mana akan mnyebabkan 

kebolehharapan yang rendah dan menghauskan bahagian enjin.  

 

 Pada masa kini terdapat pelbagai jenis produk minyak pelincir yang berada 

dipasaran. Setiap produk minyak pelincir mempunyai jangka hayat kegunaan yang 

ditentukan oleh pengeluarnya. Setelah tahap jangka hayatnya dicapai, penukaran minyak 

pelincir perlu dilakukan. Kita Janganlah berjimat dalam mengikut jadual penukaran 

minyak pelincir kerana ia amalan yang tidak ekonomik sebenarnya.  

 

 Penukaran minyak pelincir harus dilakukan mengikut saranan pengeluar 

kenderaan. Ini untuk memastikan tahap perlindungan diberikan minyak pelincir berada 

pada tahap yang boleh diterima pakai bagi mengelak kerosakan enjin. Minyak pelincir 

hilang daya pelinciran sedikit demi sedikit apabila digunakan kerana di dedahkan pada 

haba enjin dan oksida minyak itu sendiri. Haba mengubah struktur molekul minyak 

pelincir menyebabkan ia kehilangan daya pelinciran. Selain itu, minyak menjadi kotor 

kerana ia bercampur dengan bahan logam yang haus apabila enjin beroperasi. Logam 

terhaus ini tidak kelihatan dengan mata kasar, namun ia wujud dan ditakung dalam 

takungan minyak.  

 

 Oleh itu, wajar ditukar dengan minyak baru sementara daya pelinciran masih ada 

dan ia berada pada tahap yang boleh diterima kerana minyak pelincir mengandungi 

bahan pembersih untuk mencuci enjin.  Minyak pelincir menyumbang kepada 

penyejukan enjin dan daya penyejukan ini menurun melalui masa. Minyak lama 

menyebabkan enjin beroperasi lebih panas daripada biasa dan mengakibatkan kehausan 

melampau.  

 Pada amnya minyak pelincir boleh dibahagikan kepada minyak pelincir 

berasaskan petroleum, mineral (emulsions) dan sintetik (synthetics). Minyak pelincir 

berasaskan petroleum dan mineral akan cepat berubah sifat dengan kenaikan suhu. Ini 

akan mengurangkan tahap ketahanan atau kualiti minyak pelicir tersebut. Manakala 

perubahan nilai pH akan mengurangkan tahap kualiti minyak pelincir yang berasaskan 

sintetik [2]. 

  

Kajian akan dijalankan terhadap minyak pelinciran yang sesuai dengan enjin 

pembelajaran terdapat di makmal pembakaran, Kompleks makmal fasa B, iaitu enjin 

pembakaran 4 lejang CT 150 Gunt Hamburg. Enjin tersebut menggunakan minyak 

Petronas Syntium 800 semi-sintetik pada masa sekarang. Untuk memanjangkan 

jangkahayat enjin untuk kegunaan pelajar akan datang, satu kajian mestilah dibuat dan 

membuat cadangan kepada pihak makmal tentang minyak yang terbaik untuk enjin 

tersebut berdasarkan kajian ini. 

 

 

 

1.2  Objektif 

 

1.2.1 Untuk menentukan pelinciran yang sesuai bagi enjin pembakaran dalam CT 150  

 

 

 

 

 

1.3 Skop kerja 

 

 Skop kerja yang dilakukan untuk projek ini adalah untuk membuat pemilihan 

berdasarkan 6 jenis minyak yang dibahagikan kepada 3 jenis minyak pelinciran iaitu 

pelinciran jenis mineral, semi-sintetik, dan sepenuhnya sintetik. Eksperimen yang 

dijalankan menggunakan enjin pembakaran dalam CT 150 dan dibantu oleh alatan 

seperti  CT 159 Internal Combustion Engine Test Stand dan HM 365 Universal Drive 

and Brake Unit. Bagi setiap pelinciran , 3 eksprimen akan dijalankan bagi mendapatkan 

bacaan yang seragam. Eksperimen akan diulang lagi dengan menggunakan minyak yang 

lain sehingga selesai untuk keenam-enam minyak. Enjin dinaikkan kelajuan sehingga 

sampai pada tahap maksimum dan parameter yang berkaitan dengan eksperimen iaitu 

tork, kuasa, dan penggunaan bahan api spesifik akan diambil untuk dibuat pengiraan.  

 

 

 

1.4 Pernyataan masalah. 

 

 Kebanyakan dari kalangan kita masih keliru mengenai penggunaan minyak yang 

sesuai untuk digunakan pada enjin. Sebenarnya kita perlulah membuat kajian mengenai 

minyak yang terbaik untuk enjin kita supaya kita dapat memanjangkan jangkahayat 

hidup enjin dan supaya enjin kita dapat memberikan prestasi yang terbaik. Enjin yang 

terdapat di makmal pembakaran fasa B (kompleks makmal UTeM), adalah digunakan 

untuk tujuan pembelajaran. Minyak yang digunakan untuk pelinciran enjin tersebut pada 

masa ini ialah minyak jenis Petronas Syntium Semi-sintetik 15W-50. Supaya kita dapat 

memanjangkan jangkahayat enjin, kajian tentang minyak yang terbaik untuk enjin 

tersebut akan dilakukan kerana enjin telah beroperasi melebihi 5 tahun dan keadaan 

enjin tersebut telah mengalami kehausan antara piston dan silinder yang bertambah. Ini 

adalah salah satu usaha untuk mengurangkan kadar penggunaan bahan api enjin tersebut 

ke tahap paling rendah menerusi penggunaan minyak pelincir yang betul..  Sehubungan 

itu, pemerhatikan kadar penggunaan bahan api adalah penting bukan sekadar harganya 

yang tinggi tetapi penggunaan bahan itu secara berlebihan salah satu daripada sebabnya 

menandakan minyak pelincir yang betul perlu digunakan. 

BAB   II 

 

 

 

KAJIAN ILMIAH 

2.1 Teori  Geseran dan Fungsi Sistem Pelinciran 

 

2.1.1 Teori Geseran 

 

 Geseran  didefinasikan sebagai  rintangan untuk bergerak di antara dua objek 

yang bersentuhan antara satu sama lain, Jumlah geseran bergantung kepada jenis bahan, 

kerataan permukaan dan tekanan yang dikenakan pada bahan yang bergeser tersebut. 

Geseran akan menghasilkan haba yang tinggi, kehausan dan kehilangan kuasa pada 

bahagian yang bergerak. Walaupun geseran adakalanya diperlukan seperti dalam sistem 

brek, pacuan antara permukaan jalan dan tayar (geseran ini dinamakan  Geseran Kering), 

namun pada kebanyakan tempat pada sistem kenderaan ianya amat tidak diperlukan.  

 

 Geseran  tidak dapat dihilangkan terus tetapi ianya boleh dihadkan atau 

diminimakan dengan berbagai cara seperti dengan pengunaan bearing, sama ada bearing 

jenis geseran atau bearing anti geseran. Kedua-dua jenis bearing ini mestilah dibasahkan 

dengan minyak pelincir. Geseran ini dipanggil Geseran Basah. 

 

 

 

 

2.1.2 Fungsi Sistem Pelinciran Pada Kenderaan 

 

Terdapat beberapa fungsi sistem pelinciran pada kenderaan, adalah seperti berikut: 

  

i. Melincirkan bahagian-bahagian yang bergerak untuk meminimakan 

kehausan. 

ii. Melincir untuk mengurangkan kehilangan kuasa. 

iii. Menyejukkan enjin dengan membuang kepanasan pada bahagian yang  

bergerak 

iv. Sebagai penyerap gegaran atau hentak antara bearing dengan bahagian yang 

bergerak.[3] 

v. Menghasilkan adangan yang baik antara dinding selinder dengan gelang 

piston. 

vi. Membersihkan bahagian dalaman enjin dengan membawa serpihan logam 

dan karbon untuk ditapis atau diasingkan.  

 

 

 

2.2 Ciri-Ciri Minyak Pelincir 

 

Minyak pelincir yang baik harus mempunyai ciri-ciri seperti berikut: 

 

 

 

2.2.1 Kelikatan 

 

a)   SAE 

 

 Kelikatan adalah merujuk kepada kecairan atau kecenderungan sesuatu cecair itu 

melawan rintangan untuk mengalir. Persatuan Jurutera Amerika (SAE) telah membuat 

satu piawai untuk kelikatan ini dengan menggunakan alat yang dipanggil  

Viscosimeter. Minyak dipanaskan pada satu tahap kepanasan dan kemudian 

dimasukkan ke dalam viscometer dan diambil masa pengalirannya dan juga  kuantiti 

sukatannya. 

 

 Minyak yang cepat pengalirannya  digredkan dengan angka yang kecil, 

contohnya SAE10W  sesuai untuk negeri bersalji, kerana kelikatan akan bertambah 

apabila suhu turun. Manakala minyak yang lambat pengalirannya digredkan dengan 




